
Ed. 133. Nefndarálit
um frumvarp til laga um viðauka við lög 22. nóv. 1907 um bæjarstjóm i Hafnarfirði 

(þskj. 66).

Með lögum um bæjarstjórn i Hafnarfirði frá 22. nóv. 1907 er ákveðið að 
kjósa skuli tvo menn til að sitja i hafnarnefnd kaupstaðarins og 4 menn til að 
vera i byggingarnefnd ásamt bæjarstjóra. En í nýnefndum lögum er ekkert 
ákveðið um verksvið eða vald þessara nefnda, sem þó að sjálfsögðu hlýtur að 
vera ákveðið og bundið þeim takmörkum, er bæjarstjómin setur með þar að lút- 
andi reglugerðum. Nauðsynleg ákvæði viðvíkjandi þessum málefnum kaupstað- 
arins eru því sett i ofanskráðu frumvarpi. Með frumvarpinu er bæjarstjórninni 
einnig gefið vald til að taka vatn utan bæjarlandsins og veita þvi í pipum neðan- 
jarðar til kaupstaðarins og, ef á þarf að halda, að láta fram fara eignamám á 
landi í þessu skyni til nauðsynlegra framkvæmda slikrar vatnsveitu. Ennfremur 
er bæjarstjórninni heimilað að setja reglur um notkun vatnsins, meðferð vatns- 
æðanna og annað það, er henni kann að þykja nauðsynlegt víðvíkjandi vatns- 
veitunni. Og loks getur bæjarstjórnin sett gj. Idskrá um alment gjald til bæjar- 
sjóðs á notendur vatnsins, er þeir verða að hlíta, og á gjald þetta að hafa 
lögtaksrétt.

Nefnd sú, er háttv. Ed. kaus til að athuga frumvarp þetta álítur ákvæði 
þess, sem hér hefir verið minst á, nauðsynleg, enda má geta þess, að þau em i 
fullu samræmi við gildandi lög um bæjarstjórn hinna annar kaupstaða í landinu. 
Nefndín leggur því til að frumvarpið verði samþykt.

I 4. gr. frumvarpsins er svo ákveðið, að hver sem byggja vill hús að 
nýju eða breyta, skuli áður en hann byrjar á verkinu snúa sér til byggingar- 
nefndar og fá hjá henni skriflegt leyfi til og ákvæði um, hvort hann megi byggja 
og á hvern hátt. En hvorki í þessari grein né annari er neitt ákvéðið um það 
hve lengi bæjarstjórn eða byggingarnefnd geti dregið að gefa slikt leyfi. Nefndin 
leyfir sér því að bera upp viðaukatillögu við grein þessa, sem gengur í þá átt 
að ákvæði hér að lútandi verði sett í byggingarsamþykt kaupstaðarins.

Hinar aðrar breytingartill., er nefndin leyflr sér að gera við frumvarpið 
og hér fara á eftir, eru inest orðabreytingar, og miða að því, að gera málið lið- 
legra og skirara á stöku stað, án þess að raska efni þess. Nánari grein fyrir 
þeim verður því ekki gerð fyr en við framsögu málsins.

Breytingartillögur:
Við 4. gr.

1. Til viðbótar 1. málsgrein komi: »enda skulu ákvæði þessi látin í té innan 
hæfilegs tíma frá þvi þeirra var beiðst, eftir því sem nánara skal ákveðið í 
byggingarsamþykt kaupstaðarins«.

Við 5. gr.
2. I stað orðsins breikka í 1. linu greinarinnar komi: leggja.
3. A eftir orðinu stræti i sömu linu komu: breikka eða breyta stefnu þess.
4. I stað orðanna »aftur á við» i 2. línu, komi: úr stað.
5. Orðin »aftur á við«, i miðri greininni, falli burtu.
6. í stað orðanna »aftur á við«, í niðurlagi greinarinnar, komi: til.



Við 6. gr.
7. í stað síðustu setningar þessarar greinar: >Svo má og ákveða þar«, og end- 

ar á »hafnarmannvirkja«, komi: Svo má ákveða þar gjöld til hafnarsjóðs 
fyrir notkun hafnarinnar og hafnarmannvirkja, og sektir fyrir brot, alt að 
400 kr., er renni í sama sjóð.

Við 7. gr.
8. Orðið »tveim«, i næst síðustu linu greinarinnar, falli burtu.

Við 9. gr.
9. í stað töluorðsins »5«, i fyrstu línu greinarinnar, komi: 4.

Efri deild alþingis, 6. marz 1909.

